
Oqaluuserisassanut nassuiaat. 

(Inatsisartut Siulittaasuat) 

 

Imm. 5, Siunnersuisoqatigiinnut aalajangiisartutullu ataatsimiititalianut ilaasortassanik sinni-

isussaannillu qinersineq, pingasunngornermi ulloq 14. maj oqaluuserisassatut oqaluuserisas-

sanut ilanngunneqarpoq. Tamatumunnga pissutaavoq Qallunaat – Kalaallit Kultureqarnikkut 

Aningaasaateqarfiannut ilaasortaatitassamik nutaamik qinersisoqartussaammat. Partiit naalak-

kersuisuutitaqartut toqqaasussaatitaapput. 

 

Ilaqutariinnermut Ataatsimiititaliap qinnuteqarneratigut imm. 137-ip aappassaaneerneqarnis-

saa kinguartinneqarpoq. 

Imm. 137-ip qulequtaraa: Siunnersuut: Meeqqanut inuusuttunullu ikiorsiisarneq pillugu 

Inatsisartut inatsisaat nr xx, xx 2014-imeersoq. 

Immikkoortopq ulloq 28. maj aappassaaneerneqassaaq, aalajangersarneqareersimasutullu ul-

loq 5. juni pingajussaaneerneqassalluni. 

 

Ilaqutariinnermut Ataatsimiititaliaq taamatuttaaq qinnuteqartup imm. 176-ip aappassaaneer-

neqarnissaata kinguartinneqarnissaanik. 

Imm. 176-ip qulequtaraa: Meeqqat inuusuttullu 16-init 24-nut ukiullit annertuu-mik innar-

luutillit Kalaallit Nunaata avataani uninngagallartut ukiumut marloriarlutik Kalaallit Nunaan-

nut tikeraarluni angalanermut pisinnaatitaaffeqassasut erseqqissaavigeqqullugu qulakkeer-

neqaqqullugulu Naalakkersuisut peqquneqarnissaannik Inatsisartut aalajangiiffigisassaattut 

siunnersuut. 

Immikkoortoq ulloq 4. juni aappassaaneerneqassaaq. 

 

Aningaasaqarnermut Ataatsimiititaliaq qinnuteqarpoq imm. 129-ip aappassaaneerneqarnissaa-

ta ulloq 22. majimut kinguartinneqarnissaanik. 

Imm. 129-p qulequtaraa: Siunnersuut uunga: Kalaallit Nunaata Aatsitassarsiornermi Ani-

ngaasaateqarfia pillugu Inatsisartut inatsisaata allanngortinnissaa pillugu nr. 6 5. december 

2008-imeersoq Inatsisartut inatsisaat nr. xx, xx.xxxx-imeersoq. 

 

Napparsimasoqarnera pissutigalugu imm. 11-p siullermeerneqarnissaata kinguartinneqarnis-

saanik Naalakkersuisut qinnuteqarput 

Imm. 11-p qulequtaraa: Nunatta Karsiata 2013-imut naatsorsuutaasa Inatsisartunit akueri-

neqarnissaat pillugu Inatsisartut aalajangiiffigisassaattut siunnersuut. 

Immikkoortoq ullumi siullermeerneqartussaagaluarpoq, maannalu siunnersuutigineqarluni 

ulloq 21. maj oqaluuserisassani immikkoortutut kingullertut siullermeerneqassasoq. 

